
Xela Arias
docente

Manuel Bragado

a primeira entrevista que fixo Xela

Arias en Faro de Vigo, cando sen-
do alumna de 5° de EXB acababa de ga-
fiar o VI° premio do concurso de contos
infantis O Facho, confesoulle & xornalis-
ta Julia Hortigliela que ademais de escri-
bir contos en galego dende moi cativa
«sempre [tivera] a ilusion de ser mestra
de parvulos», engadindo a seguinte acla-
racién: «glstanme moito os nenos pe-
quenos, ensinarlles a xogar e esas cou-
sas; non letras nin nimeros, que iso xa
o aprenderan cando pasen a primeiro».
Unha atinada reflexién pedagdxica, sor-
prendente para unha rapaza de once
anos, & que non debeu ser allea que na-
cese na casa escola da Granxa Barrei-
ros de Ortod, onde seu pai fora alum-
no e despois mestre, nin que comezase
a sUa escolarizaciéon no Colexio Fingoi de
Lugo, onde fixo dous cursos de Parvu-
lario (1966-1968) e o primeiro da antiga
Primaria (1968-69).

Foron a Escola Agricola da Granxa Barrei-
ros de Sarria (1948) e o Colexio Fingoi
de Lugo (1950) duas institucions educa-
tivas privadas adiantadas ao seu tempo
promovidas polo empresario Antonio
Fernandez Lopez que puxo en mans de
profesores comprometidos coa causa

galeguista e republicana, a primeira nas
de Avelino Pousa Antelo e a segunda de
Ricardo Carvalho Calero. A granxa-es-
cola de Barreiros, desefiada polo arqui-
tecto Manuel Gémez Romén e concibida
metodoloxicamente por don Avelino coa
intencién de formar mestres de orienta-
cién agraria e acuiar un novo modelo de
escola rural galega, seria unha das pou-
cas experiencias pedagdxicas singulares
acontecidas en Galicia durante o fran-
quismo. O Colexio Fingoi como un cen-
tro reformista que ao fio da escasa marxe
da Lei de Ensinanza Primaria de 1945
pretendia pofier en marcha un ensino
globalizado, experimental e experiencial.

Nesa estimulante atmosfera educativa
lucense desenvolvéronse os primeiros
cursos escolares de Xela Arias, periodo
no que sabemos (contao seu pai Valen-
tin no texto «Xelina fala galego», publi-
cado no libro das festas do San Xoan de
Sarria de 1968) aprendeu precozmente
a ler, aos catro anos, e a escribir textos
en casteldn e galego aos seis. Escolari-




zacion que continuou en Vigo
na Escola Graduada de Mo-
ledo, onde fora destinado o
seu pai, centro no que cursaria
até o 8° na segunda das xera-
ciéns da EXB, periodo no que
se incorporaran &s aulas algun-
has ideas de innovacioén repre-
sentadas por novos materiais
didacticos, como aqueles fa-
mosos consultores e as slas
correspondentes  fichas de
aprendizaxe individualizada.

Xela Arias quixo cursar o novo
bacharelato no Instituto Mixto
do Calvario (hoxe IES Caste-
lao de Vigo), onde fixo os tres
cursos de BUP (1976-1979)
e renunciou a examinarse de
COU (1979-80). Sistema edu-
cativo que abandonou duran-
te unha década, periodo no
que traballou como editora
en Ediciéns Xerais de Galicia.
En 1990-1991 matriculouse en
COU a distancia no INGABAD,
o que lle permitiria en setem-
bro de 1991, cando tiRa case
30 anos, iniciar os estudos de
Filoloxia Hispéanica na Univer-
sidade de Vigo, onde se licen-
ciaria en 1996. Unha formacion
universitaria que completaria
en marzo de 1997 cando ob-
tén o Certificado de Aptitude
Pedagodxica (CAP) que a ha-
bilita para dar clases de ensi-
no secundario e en xufio do
mesmo ano o de Aptitude no
Ciclo Superior de Idioma Ga-

Xela Arias, 1972, arquivo familiar.

Xela Arias, 2003, no IES Alvaro Cunqueiro de Vigo.

lego na EOI de Vigo, todo un
paradoxo para quen de forma
autodidacta como tradutora,
editora de mesa, preparadora
de estilo e correctora ortotipo-
grafica adquirira un cofiece-
mento moi especializado da
lingua galega. Sabemos que
se matriculou en Galego-por-
tugués na USC, estudos que
non completaria. Como cofie-
cemos pola sta compafeira
de facultade Ana Iglesias que
tampouco quixo presentarse
as oposicions de Lingua e lite-
ratura galegas, quizais por que
sabia que a sta obra figuraba
no propio temario.

O desexo da rapaza que que-
ria ser mestra de parvulos con-
cretouse como docente a
comezos do curso 1999-2000
cando foi chamada a incorpo-
rarse como profesora substitu-
ta de Lingua e literatura castelé
no |ES Terra de Xallas de Santa
Comba. Iniciaba asi Xela Arias
un periplo que completaria
ese curso no |ES A Paralaia de

Moanfa, no IES Valle Incldn de
Pontevedra, no IES Xelmirez II
de Santiago e no IES Valada-
res de Vigo. Desempefio que
no curso seguinte, 2000-2001,
realizaria como profesora in-
terina no IES de Chapela, no
2001-2002 no IES A Sangriia
da Guarda, no 2002-2003 no
IES Alvaro Cunqueiro de Vigo
e comezando o 2003-2004 no
IES Monte Carrasco de Can-
gas até que faleceu o 1 de no-
vembro.

Sabemos da sta implicacion
e rigor no traballo docente en
todos estes centros, nun pe-
riodo vital que non foi doado
para ela, xa que recibia un
duro tratamento como porta-
dora do virus da hepatite C.
Como cofiecemos a sta im-
plicacion como activista nas
mobilizaciéons educativas con-
tra a marea negra do Prestige,
como testemufian os poemas
«Never more» (2003) e «Cada-
ver de Man» (2004) publicados
na revista escolar O trasno do
IES Alvaro Cunqueiro. m

